
7.4.2 Koridor Kehidupan Kinabatangan

Koridor Kehidupan Kinabatangan (KCoL) meliputi satu dataran banjir yang terbentang dari 

hutan tanah tinggi Unit Pengurusan Hutan Deramakot (FMU) hingga ke pinggir laut paya 

bakau di muara Sungai Kinabatangan. Dataran banjir Kinabatangan hilir seluas 27,000 

hektar ini telah diisytiharkan sebagai kawasan terlindung pada tahun 1997 dan kemudiannya 

dinaik taraf menjadi Kawasan Lindungan Hidupan Liar pada tahun 2001 melalui usaha World 

Wildlife Foundation (WWF).

Pandangan udara Sungai Kinabatangan.

Kawasan ini menjadi pelindung kepada banyak spesies yang jarang dijumpai dan yang 

hampir pupus, termasuk monyet probosis, gajah, orang utan dan badak sumbu serta  

berbagai-bagai hidupan unggas.  Ia dipercayai merupakan dataran banjir berhutan di Asia 

yang masih wujud dan dataran banjir terbesar di Malaysia. Ia bertindak sebagai sistem 

penapisan kepada alam sekitar dan kawasan tadahan air bagi Sub-Wilayah Timur. 

Pada waktu ini, WWF Malaysia mempunyai dua Memorandum Persefahaman (MoU) dengan 

ladang kelapa sawit di Kinabatangan. Melalui MoU tersebut, usaha sedang dijalankan untuk 

memulihkan semula sebahagian daripada kawasan yang dijadikan ladang kelapa sawit  

untuk dijadikan hutan semula demi mewujudkan Koridor Kehidupan untuk hidupan liar di 

dalam kawasan tersebut. 

Tujuan Koridor Kehidupan ini diwartakan adalah untuk mewujudkan suatu koridor 

pembangunan mampan yang mana industri (pada waktu ini minyak sawit dan pelancongan), 

komuniti tempatan dan alam semula jadi boleh berkembang maju secara harmoni. Ia sudah 

menjadi ikon pelancongan dan pertanian untuk rantau ini. 

Kawasan tanah, air dan persekitaran akuatik di Sabah memerlukan pengurusan yang  

berkesan dengan perhatian utama diberikan kepada dataran banjir Kinabatangan.  

Pengurusan lembangan Kinabatangan hendaklah mengambil kira faktor dan keperluan 

kepelbagaian ekologi, ekonomi dan sosial tempat ini. Agensi berkenaan yang terlibat  

dalam pengurusan sumber air dan alam sekitar disaran agar segera menjalinkan kerjasama 

yang erat dan menyelaraskan aktiviti masing-masing. Untuk mencapai matlamat ini,  

Jabatan Pengairan dan Saliran (Sabah) sedang menyediakan Pelan Pengurusan Lembangan 

Sungai Secara Bersepadu (PLSB) untuk Lembangan Sungai Kinabatangan dengan bantuan 

WWF. Pelan PLSB menggabungkan pengurusan tanah, sumber air dan alam sekitar yang 

mampan dalam satu sistem menyeluruh. PLSB merupakan satu kaedah untuk menyelesaikan 

isu berkaitan penggunaan tanah dan air secara mampan.

Satu program sedang dijalankan untuk memperoleh dan menawarkan insentif yang 

membolehkan Sabah memulihkan KCoL ialah dengan memulihkan tumbuh-tumbuhan 

semula jadi di sepanjang tebing sungainya. Beberapa hutan yang dipulihkan hendaklah 

dipastikan hanya untuk tujuan pemuliharaan biodiversiti sahaja, yang akan menyokong 

pelancongan berasaskan ekologi dan tinjauan bio, sementara kawasan lain boleh digunakan 

untuk pengeluaran kayu secara mampan.

7.4.3 Rantau Ekologi Marin Sulu Sulawesi

Rantau Ekologi Marin Sulu Sulawesi (di mercu Segi Tiga Karang) adalah landskap laut yang 

terbentang dari selatan Filipina hingga ke Sabah, Sulawesi dan bahagian timur Kalimantan. 

Ia adalah sebahagian daripada Segi Tiga Karang yang terkenal di seluruh dunia sebagai 

sebuah  pusat biodiversiti marin.

Hidupan marin yang berharga dipelihara di Sabah.

Kerajaan terlibat menjalankan usaha untuk menguruskan dan melindungi kawasan ini 

dengan cara yang lebih baik. Pada waktu ini terdapat pelbagai organisasi antarabangsa 

lain yang juga sedang menjalankan kerja-kerja tersebut di segi tiga karang ini. Segi Tiga 

Karang merupakan sebuah kawasan yang amat penting bagi industri perikanan dan sumber  

marin lain di peringkat global.



koridor pembangunan sabah _202

Taman marin membuka peluang untuk merasai hidupan marin dengan lebih dekat.

Taman Marin Tun Sakaran

Keunikan taman ini terletak pada penduduknya yang tinggal di dalam kawasannya dan ia 

merupakan kawasan pelbagai guna yang direka bentuk untuk melindungi biodiversiti dan 

menguruskan industri perikanan. Penduduk taman tersebut dibenarkan untuk menangkap 

ikan di zon yang telah ditentukan dan menanam rumpai laut di kawasan yang lain. Ia adalah 

satu-satunya kawasan marin yang dilindungi di Sabah yang meliputi tanah persendirian  

dan menyediakan penggunaan pelbagai jenis sumber, yang tidak dibenarkan dalam taman 

marin yang lain. 

7.4.4 Mewartakan Taman Marin sebagai Tapak Warisan Dunia

Taman marin seperti Pulau Sipadan dan Taman Marin Tun Sakaran (terdiri daripada lapan 

pulau) wajarlah diwartakan sebagai Tapak Warisan Dunia.

Pulau Sipadan

Keunikan Pulau Sipadan dan ciri alam yang luar biasa, kepelbagaian spesies terumbu karang 

lembut dan keras serta flora dan fauna marin yang lain, telah menjadikan Pulau Sipadan 

destinasi selam bertaraf dunia. 

Pesisiran pantai Pulau Manukan yang mengkagumkan.

Taman-taman marin ini diuruskan oleh Taman Sabah dengan objektif yang berikut,  

terutamanya untuk: 

	 •	 melindungi alam sekitar 

	 •	 melindungi mata pencarian 

	 •	 menggalakkan penggunaan sumber semula jadi secara mampan 

	 •	 menggalakkan pembangunan yang sensitif kepada alam sekitar 

	 •	 membina kesedaran tentang kepentingan taman tersebut di kalangan masyarakat umum

7.4.5

7.4.6

Projek Darwin Kepulauan Semporna

Pemuliharaan Taman Marin Tun Mustapha

Setelah Sipadan Island Project berjaya dilaksanakan, Persatuan Pemuliharaan Taman-taman 

dan Marin Sabah sedang menjalin kerjasama dalam satu program baru yang dipanggil 

Tindakan Komuniti untuk Penggunaan Secara Mampan dan Pemuliharaan Terumbu Karang 

yang dilancarkan pada tahun 2005. Program ini dikenali sebagai Projek Darwin Kepulauan 

Semporna, yang mengiktiraf hubungannya dengan projek sebelum ini dan inisiatif yang 

menjadi pembiayanya. Projek ini dilaksanakan di dalam Taman Marin tersebut, tetapi akan 

memberikan kesan yang lebih besar dengan menambah keupayaan untuk melaksanakan 

konsep yang serupa di tapak lain di Sabah.

Laut yang melingkungi Pulau Banggi, Balambangan dan Malawali termasuk Teluk Marudu 

dan pesisiran pantai timur laut Sabah, mengandungi biodiversiti bertaraf global yang 

penting. Kawasan ini terdiri daripada kumpulan terumbu karang kedua terbesar di Malaysia 

dan menjadi tuan rumah kepada habitat penting lain, seperti rumput dasar laut yang jarang-

jarang didapati di seluruh dunia, di samping hutan paya bakau yang luas.

Pada waktu ini, kawasan ini diancam teruk oleh aktiviti menangkap ikan yang keterlaluan 

yang mengakibatkan kemusnahan, diikuti pula dengan pembangunan pesisir pantai yang 

tidak terkawal. Kajian terbaru menunjukkan sumber ikan telah terlebih guna dan struktur 

tropika telah mengalami proses degradasi yang teruk. 

Pada tahun 2003, kerajaan Sabah mengisytiharkan hasratnya untuk mewartakan kawasan 

tersebut sebagai taman marin. Taman Marin Tun Mustapha yang dicadangkan itu dijangka 

akan merevolusikan pemuliharaan marin dan pengurusan aktiviti penangkapan ikan bukan 

sahaja di  Sabah, malah di Malaysia. Projek ini bertujuan untuk menyokong pembangunan 

taman dan seterusnya memulihkan populasi ikan dan sistem ekologi di terumbu yang  

penting di peringkat global ini.

Projek ini bertujuan untuk mewujudkan kesedaran yang lebih tinggi dan menyokong 

pembangunan taman dan matlamatnya untuk melindungi biodiversiti, memulihkan aktiviti 

penangkapan ikan dan meningkatkan pendapatan masyarakat setempat. Projek ini akan: 

	 •	 Melibatkan masyarakat tempatan dalam pemuliharaan marin, termasuk dalam  

		  perundingan mengenai penetapan zon dan pelan pengurusan, dan menubuhkan  

		  Kawasan Perlindungan Marin kecil yang berasaskan komuniti 

	 •	 Meningkatkan garis asas biologi yang telah dibangunkan selama tiga tahun dan  

		  menetapkan suatu sistem pemantauan untuk menjejak kejayaan program pengurusan

	 •	 Mengekalkan dan meningkatkan sokongan institusi untuk taman dan proses  

		  pembangunannya

7.4.7 Kawasan Pemuliharaan Yayasan Sabah – 

Lembah Danum, Lembangan Maliau dan Ngarai Imbak

Pada tahun 2003, Yayasan Sabah menetapkan Ngarai Imbak sebagai Kawasan 

Pemuliharaan secara sukarela. Ia dilakukan dengan tujuan menjadikannya tempat  

penyelidikan, pendidikan dan latihan yang serupa dengan yang terdapat di Lembangan 

Maliau dan Lembah Danum. Pada waktu ini, Lembangan Maliau dan Lembah Danum 

diklasifikasikan sebagai bertaraf Perlindungan Hutan Simpan Kelas I sementara Ngarai 

Imbak masih lagi sebahagian daripada kawasan satu juta hektar Yayasan Sabah bertaraf 

Hutan Simpan Komersial Kelas II.

Lembah Danum

Lembangan Maliau

Dengan jumlah keseluruhan kawasan dilindungi seluas 133,000 hektar, kawasan  

pemuliharaan Yayasan Sabah (Lembangan Maliau, Lembah Danum dan Ngarai Imbak) 

memainkan peranan penting dalam usaha melindungi spesies haiwan yang hampir 

pupus, seperti gajah, orang utan, badak sumbu, bay cat, banteng, monyet probosis dan  

berbagai-bagai spesies mergastua yang endemik di Borneo. Kawasan yang dilindungi ini  

juga menjadi tempat bagi beberapa habitat hutan yang jarang ditemui di samping  

berbagai spesies flora seperti orkid dan pokok buyung serta berbagai spesies tumbuhan 

yang masih belum dikenali dan baru bagi sains.

Kawasan pemuliharaan Yayasan Sabah adalah penting dan bernilai untuk:  

	 •	 Sumber benih atau bank gen bagi memudahkan pemulihan hutan

	 •	 Penyelidikan dan pendidikan, latihan dan rekreasi berbentuk eko-pelancongan/ 

		  hidupan liar

	 •	 Perlindungan dan pemuliharaan biodiversiti dan habitat hutan

	 •	 Pemeliharaan dan pemuliharaan warisan budaya

	 •	 Kawasan tadahan Sungai Kinabatangan

	 •	 Koridor Hidupan Liar yang menghubungkan Lembah Danum, Ngarai Imbak dan  

		  Lembangan Maliau

7.4.8 Projek Pensekuesteran Karbon

Pada bulan Disember 1997, lebih daripada 160 negara yang menyertai Persidangan Rangka 

Kerja Mengenai Perubahan Iklim telah menerima Protokol Kyoto dengan tujuan untuk 

mengurangkan pengeluaran gas rumah hijau (GHG). Protokol tersebut mengehendaki  

negara industri mengurangkan pengeluaran enam daripada GHG pada tahun 2008-2012 

ke tahap yang setara dengan pengeluaran pada tahun 1990. Untuk mencapai matlamat 

ini, Protokol tersebut menyediakan tiga mekanisme yang membenarkan pemindahan  

atau pengkreditan  pengurangan emisi yang dicapai di negara lain: 

	 •	 Negara maju boleh berkongsi kredit yang terhasil daripada pelaksanaan bersama (JI)  

		  projek yang menghasilkan pengurangan bersih bagi pengeluaran GHG

	 •	 Mekanisme pembangunan bersih (CDM) mewujudkan pendanaan projek yang  

		  diluluskan di negara maju untuk mempromosikan pembangunan mampan dan juga  

		  menjana kredit pengeluaran 

	 •	 Kredit atau elaun boleh dipindahkan melalui perdagangan emisi antarabangsa.  

		  Contohnya, negara perindustrian boleh membeli kredit pengurangan emisi daripada  

		  negara lain

7.4.9 Program Menyelamatkan Badak Sumbu

Di Sabah, potensi untuk mengurus paras karbon melalui perhutanan adalah ketara. 

Pensekuesteran karbon boleh dicapai melalui pemuliharaan hutan, dan dengan yang  

demikian mengurangkan pembasmian hutan melalui beberapa cara – menggunakan 

teknik pengurusan hutan untuk meningkatkan kawasan tadahan karbon yang sedia ada;  

mewujudkan kawasan tadahan karbon baru dengan menanam pokok di kawasan rumput 

ragut ternakan, tanah pertanian, atau kawasan hutan yang telah tercemar; dan menyimpan 

karbon dalam produk kayu.38 

Sabah merupakan salah satu peneraju pensekuesteran karbon di Malaysia. Setakat ini 

terdapat beberapa projek pensekuesteran dan perdagangan karbon dalam bentuk usaha 

sama antarabangsa telah dijalankan. Ini termasuk: 

	 •	 UtiliTree Carbon Company yang membiayai Projek Pembalakan Impak Berkurangan  

	 	 (RIL) yang meliputi 2,500 ekar dengan Rakyat Bersatu Sdn Bhd (RBJ)/Yayasan Sabah  

	 	 dengan usaha sama New England Power Company, FRIM, CIFOR dan Rainforest  

		  Alliance

	 •	 Infapro-Innoprise/RBJ dan FACE Foundation39 dalam projek pensekuesteran  

		  karbon untuk memulihkan 25,000 hektar hutan yang telah dicemari dan yang  

		  musnah akibat pembalakan dalam konsesi hutan Yayasan Sabah

38	 Kinsman, J. and Kaster, G. (1999). Flexibility Mechanisms for Dealing with Air and Climate Change – Emissions Trading  

	 and Carbon Sequestration. In Proceedings of the Electric Utilities Environmental Conference, Tuscon, AZ, 1999.
39	 FACE (Forests Absorbing Carbon-dioxide Emissions) Foundation of the Netherlands ialah pertubuhan yang  

	 ditubuhkan oleh Dutch Electricity Generating Board.

Anggaran bilangan badak sumbu Sumatra daripada subspesis Borneo (dicerorhinus 

sumatrensis harrissoni) di Sabah sudah mencapai paras kurang daripada tiga puluh ekor.  

Langka-langkah diambil untuk memelihara badak sumbu Sumatra yang hampir pupus.

Bilangan badak sumbu Borneo semakin berkurangan akibat sejarah pemburuan dan 

pencabulan, perpecahan serta pemencilan habitatnya disebabkan oleh pembangunan 

pertanian yang pesat. Namun, kini jaminan perlindungan kepada subspesis ini sahaja  

sudah tidak lagi mencukupi untuk memastikan kemandiriannya.  

Kurangnya aktiviti pembiakan dan pembiakbakaan dalam (bahaya demografi yang wujud  

dalam kehidupan populasi yang kecil dan tersebar luas) merupakan masalah yang  

menimbulkan ancaman mendesak pada masa ini. Matlamat jangka pendek yang perlu  

dicapai adalah untuk menghalang kepupusan dicerorhinus sumaterenisis harrissoni dan 

menambah bilangan subspesis ini. 

Untuk mencapai objektif ini, usaha mewujudkan populasi yang diuruskan dengan teliti di  

kawasan yang diperuntukkan, perlu untuk memastikan sebanyak mungkin badak sumbu ini 

membiak.

7.4.10 Dermawan, Badan Korporat dan NGO

Negeri Sabah sedang berusaha untuk melaksanakan kerja sama dengan pertubuhan 

antarabangsa, dermawan, sektor korporat dan  NGO untuk menyediakan kepakaran teknikal, 

teknologi dan pembiayaan yang amat diperlukan untuk melindungi dan memulihara  

sumber asli  Sabah. 

Rangka tindakan SDC ini berhasrat untuk memastikan SEDIA melalui komuniti perniagaan 

terus menarik minat para dermawan, badan korporat dan NGO untuk membantu. Berikut 

adalah beberapa contoh inisiatif berbeza dan program yang kini sedang dilaksanakan:

	 •	 YS/INIKEA – Satu projek perhutanan berhubung pemulihan hutan yang telah  

		  tercemar yang dilaksanakan dengan kerjasama antara ICSB dan Sow-a-Seed  

		  Foundation yang ditubuhkan oleh kumpulan IKEA dari  Sweden

	 •	 RBJ/NEP RIL – Satu projek perhutanan berhubung penggunaan sistem  

		  Pembalakan Impak yang Dikurangkan (RIL) antara RBJ dan New England  

		  Power Company (NEP) dari Amerika Syarikat

	 •	 UNDP-GEF/DANIDA - Projek perhutanan paya gambut di Klias yang dibiayai  

	 	 oleh UNDP/GEF dengan sokongan tambahan daripada Bantuan Pembangunan  

		  Antarabangsa Denmark (DANIDA) 

	 •	 Program JICA/BBEC – Sebuah program untuk mewujudkan pendekatan  

		  mampan terhadap pemuliharaan biodiversiti dan ekosistem Sabah yang tidak  

		  ternilai dan kini terancam

	 •	 UNDP-GEF/IDS Demo Plot   -   Sebuah program mempromosikan penggunaan  

		  secara lestari sumber biodiversiti melalui proses mendomestikasi herba dan  

		  tanaman hutan yang bernilai tinggi di SAIP, Kimanis

7.4.11 Program Bio-X Sabah

Bioteknologi menawarkan pelbagai cara untuk memulihara biodiversiti, alam sekitar dan 

spesies haiwan, melalui rawatan air, guna semula tenaga, kultur tisu, inseminasi beradas 

dan lain-lain. Pemuliharaan alam sekitar amat penting untuk memastikan pembangunan 

yang mampan manakala biodiversiti adalah faktor utama bagi perkembangan pesat  

industri biotek pada masa hadapan. Sabah memiliki kekuatan dalam bidang ini kerana ia 

mempunyai biodiversiti antara yang terkaya dari segi flora dan fauna di dunia. Justeru 

itu, adalah penting bagi SDC untuk membangunkan modal insan yang perlu bagi  

membolehkan warga Sabah meraih manfaat daripada bioteknologi, termasuk inisiatif  

untuk memulihara biodiversiti dan mengurangkan emisi karbon.

Sabah sememangnya mempunyai rangka kerja asas dan pengalaman dalam inisiatif  

berkaitan biotek melalui agensi-agensi dibawah Kementerian Pertanian dan Industri  

Makanan, Yayasan Sabah, Pusat Penyelidikan Hutan (FRC), UMS, SAFODA dan 

IDS. Bahkan FRC, Jabatan Perikanan Sabah dan IDS telah menerima sumbangan  

bantuan untuk penyelidikan dan pembangunan biotek daripada Kementerian Sains,  

Teknologi dan Inovasi Malaysia (MOSTI).  

Program Bio-X Sabah diwujudkan sebagai rangkaian pelbagai disiplin dan usaha sama bagi 

penyelidikan dalam biodiversiti dan bioteknologi, merangkumi kepentingan pelancongan, 

pemuliharaan, pertanian dan pembuatan. Ia berasaskan struktur fleksibel dengan neksus 

bertindak sebagai penghubung pelbagai aktiviti penyelidikan yang tersebar yang sedang 

dilaksanakan di seluruh negeri Sabah. Bidang tumpuannya termasuk rawatan air dan 

pengurusan alam sekitar, bioteknologi pertanian, bioteknologi makanan, pencarian 

sebatian bioaktif daripada tumbuhan, bioteknologi haiwan, bioteknologi marin, penjagaan 

kesihatan dan perubatan, serta bioteknologi perindustrian. Dalam pelaksanaannya, 

Program Bio-X Sabah menawarkan platform yang dikongsi bersama untuk menarik para  

penyelidik dan menggunakan kepakaran mereka di Sabah. Ini membolehkan SDC  

mendapat akses pantas kepada bakat dan pengetahuan dalam bidang penyelidikan biotek 

dan menggunakan dana yang sedia ada.

Program ini akan melengkapi inisiatif Kerajaan Negeri seperti yang dinyatakan dalam 

Enakmen Biodiversiti Sabah 2000 dan dilaksanakan melalui Majlis Biodiversiti Sabah. 

Untuk menambah nilai kepada biodiversiti Sabah yang kaya ini, negeri ini memerlukan 

satu program sistematik yang meliputi bidang penyelidikan sehinggalah pembangunan 

melalui pengkomersialan. Maka Sabah seharusnya memanfaatkan kerja-kerja 

pemuliharaan yang sedia ada sebagai satu daya yang mampan untuk menarik aktiviti 

penyelidikan dan pengkomersialan ke negeri ini. Untuk membangunkan sektor biotek 

di Sabah, Kerajaan Negeri telah merumuskan dan melancarkan pada awal 2007 Rangka 

Tindakan Bioteknologi Sabah, untuk menyediakan hala tuju dan rangka kerja dasar bagi  

industri ini.




